
MAMLAKATIMIZDA 
OZIQ-OVQAT SANOATINING

 RIVOJLANISH HOLATI VA 
UNING DOLZARBLIGI 

Turg‘unov Muxriddin Moʻydinjon oʻg‘li
Farg‘ona davlat universiteti 

Buxgaletiriya hisobi va iqtisodiy tahlil 
kafedrasi katta o‘qituvchisi (PhD)

Annotatsiya: Maqolada mamlakatimizda oziq-ovqat sanoati korxonalari faoliyati  statistik ma’lumotlar asosida tahlil 
qilin gan va bu sanoatni rivojlantirish, unga ta’sir etuvchi omillarni oʻrganish, kuchli raqabat sharoitida oziq-ovqat ishlab 
chiqaruvchi korxonalarni har tomonlama rivojlantirish respublikada amalga oshirilayotgan asosiy vazifalardan biri sifatida 
belgilanadi. Tadqiqot ishida oziq-ovqat sanoati korxonalari faoliyatini samarali boshqarishning oʻziga xos xususiyatlari 
nazariy va amaliy ma’lumotlar asosida oʻrganilgan hamda sanoat korxonalarining boshqaruv mexanizmi boʻyicha tavsi-
yalar keltirib oʻtilgan. 

Kalit soʻzlar: sanoat, oziq-ovqat sanoati, boshqaruv, boshqarish mexanizmi, eksport, import, boshqaruv strukturasi, 
ixtisos lashuv, inson omili, mehnat taqsimoti.
Abstract: The article analyzes the activities of food industry enterprises in our country on the basis of statistical data 
and defines the development of this industry, the study of the factors affecting it, the comprehensive development of 
food production enterprises in strong competitive conditions as one of the main tasks carried out in the Republic. In the 
research work, the specifics of effective management of the activities of enterprises of the food industry are studied on 
the basis of theoretical and practical data and recommendations on the management mechanism of industrial enterprises 
are presented.

Key words: industry, food industry, management, management mechanism, export, import, management structure, 
specialization, human factor, division of Labor.
Аннотация: В статье анализируется деятельность предприятий пищевой промышленности в нашей стране на 
основе статистических данных, и развитие этой отрасли, изучение факторов, влияющих на нее, всестороннее 
развитие предприятий пищевой промышленности в условиях жесткой конкуренции определяются как одна из 
основных задач, реализуемых в республике. В исследовательской работе изучены особенности эффективного 
управления деятельностью предприятий пищевой промышленности на основе теоретических и практических 
данных, а также даны рекомендации по механизму управления промышленными предприятиями.

Ключевые слова: промышленность, пищевая промышленность, менеджмент, механизм управления, экспорт, 
импорт, структура управления, специализация, человеческий фактор, разделение труда.

K I R I S H
Mamlakatimiz iqtisodiyoti va jamiyatining hozirgi rivojlanish bosqichining eng muhim muammolaridan biri 

oziq-ovqat xavfsizligi va aholini oziq-ovqat mahsulotlari bilan toʻlaqonli ta’minlashdir. Oziq-ovqat bozorini mam-
lakatimizda ishlab chiqarilgan mahsulotlar bilan toʻldirishning obyektiv zarurati oziqovqat sanoati korxonala-
rining samarali ishlashini nazarda tutadi, chunki oxir-oqibat nafaqat aholining turmush darajasi, balki umuman 
iqtisodiyotning rivojlanishiga ham bog‘liq.

Mamlakatimiz iqtisodiyotida amalga oshirilayotgan ijobiy oʻzgarishlarni va ularning aholimiz xayot tarzi 
yaxshilanib borayotganligini e’tirof etish zarur. Odilona olib borilayotgan iqtisodiy siyosat esa keng koʻlamli 
iqtisodiy-ijtimoiy dasturlarning hayotga tatbiq etilishi natijasida sanoat tarmoqlarini rivojlantirish uchun zamin 
yaratilmoqda. Xususan, oziq-ovqat sanoati ham mamlakatimizda mustaqillik yillarida chinakam rivojlanish 
bosqichiga olib kelindi. Ushbu tarmoq bugungi kunda chinakam yuqori texnologiyali sanoatga aylandi. Buning 
natijasida aholini sifatli oziq-avqat maxsuloti bilan ta’minlash yildan-yilga ortib, aholimizning oziq-ovqat manbai 
ta’minlanmoqda.

M A V Z U G A  O I D  A D A B I Y O T L A R  S H A R H I
Oziq-ovqat sanoati faoliyatini xorijiy tadqiqotchi olimlardan X.Bitner, P.F.Drucker, D.McKean, D.Mann, 

R.Sfaim, V.J.Stevenson, A.A.Tompson, F.Vebster va boshqalar. sanoat sohasini, jumladan oziq-ovqat sanoati 
faoliyatini boshqarish mexanizmlarini takomillashtirishga hamda soha faoliyatini vertikal va gorizontal klasterli 
yondashuv asosida rivojlantirish boʻyicha tadqiqotlar olib borgan[1]. 

Respublikamizdagi oziq-ovqat sanoati faoliyatini rivojlanishi va uni boshqarish mexanizmlarini takomil-
lashtirish yoʻnalishida koʻplab ilmiy tadqiqotlar olib borilmoqda. Ushbu tadqiqotlar doirasida oziq-ovqat sanoati 
korxonalari faoliyatini boshqarish boʻyicha mahalliy olimlardan B.Berkinov, I.Boboev, U.G‘afurov, O.Ismailov, 
N.Sotvoldiev  O.Sh.Ismailovning tadqiqotlarida oziq-ovqat sanoatining rivojlanishi hamda ushbu korxonalarda 
iqtisodiy salohiyatini baholash boʻyicha uslubiy yondashuvlar ishlab chiqilgan hamda tadqiq qilingan. Hudud-
larda oziq-ovqat sanoati korxonalarining moliyaviy iqtisodiy salohiyati  amaliy jihatdan baholangan[2].

B. Berkinovning tadqiqotlarida esa oziq-ovqat sanoati korxonalarida oziq-ovqat xavfsizligini baholash boʻy-
icha uslubiy yondashuvlar ishlab chiqilgan hamda tadqiq qilingan. Hududlarda oziq-ovqat sanoati korxonalar-
ining moliyaviy iqtisodiy salohiyati amaliy jihatdan baholangan.

T A D Q I Q O T  M E T O D O L O G I YA S I
Tadqiqot ishida oziq-ovqat sanoatining rivojini ta’minlash uchun zarur boʻlgan ma’lumotlarni baholash 

hamda amalga oshirilgan tadqiqotlar asosida nazariy va amaliy jihatdan keng oʻrganib chiqildi. Rasmiy statistik 
ma’lumotlari asosida asosiyda taqqoslama jadvallar shakllantirildi. Tadqiqotni amalga oshirish jarayonida tad-
qiqot metodologiyasi sifatida ilmiy abstraksiya, tahlil va sintez usullaridan foydalanildi.

T A H L I L  V A  N A T I J A L A R
Oziq-ovqat sanoati korxonalari faoliyatini boshqarishga ilmiy yondoshuvlarni alohida baholash, oziq-ovqat 

sanoati korxonalari aynan import mahsulotlarini oʻrniga oʻzimizda import oʻrnini boʻsuvchi yoki  maxalliylashtirish 
tizimini yanada rivojlantirish zarur hisoblanadi. Bu kabi korxonalar boshqaruv struktursiga mos holda yaratilgan 
ekonometrik modellardan keng foydalanish ham ushbu faoliyatga mavsumiylik omili ta’sirini kamaytirish va 
oziq-ovqat sanoati korxonalari faoliyatini boshqarish mexanizmlarini takomillashtirish masalalari soha faoliyati-
ning rivojlanish davrini tezlashtirib iqtisodiy samaradorlik koʻrsatkichlari ortishiga xizmat qiladi.

Bugungi kunga kelib respublikamizda oziq-ovqat sanoatida faoliyat yuritayotgan  korxonalar soni va 
ular tomonidan ishlab chiqarilayotgan mahsulot hajmi yildan-yilga ortib bormoqda. Respublikada oziq-ovqat 
iste’mol tovarlari ishlab chiqarishni 2012–2022-yillarda barqaror oʻsish tendensiyasiga erishilganini, jumladan,  
2012-yilda 21527,8 mlrd.soʻmni tashkil etib, 2022-yilga kelib 145011,6 mlrd. soʻmga yetganini koʻrishimiz 
mumkin (1-jadval).

2012-2022-yillarda aynan iste’mol tovarlari ishlab chiqarishni oʻsishi esa 2012-yilda 107,9 foizni tashkil 
etib, 2022-yilga kelib 120,7 foizga yetgani aholimizning turmush tarzi va xarid qobiliyati ortib borayotganini 
koʻrsatadi.

1-jadval. Oʻzbekistonda oziq-ovqat iste’mol tovarlari ishlab chiqarishni rivojlanish dinamikasi1.
Koʻrsatkichlar 2012-y. 2013-y. 2014-y. 2015-y. 2016-y. 2017-y. 2018-y. 2019-y. 2020-y. 2021-y. 2022-y.

Iste’mol tovarlari ishlab 
chiqarish, mlrd.soʻm 21527,8 28614,1 33868,5 42085,5 48253,8 59690,4 83512,6 101417,5 129348,6 155159,1 145011,6

Aholi jon boshiga 
iste’mol tovarlari ishlab 
chiqarish,ming,soʻm

723,0 946,1 1101,1 1344,6 1515,1 1842,9 2534 3028,3 3778,6 4443,8 4067,8

Iste’mol tovarlari ishlab 
chiqarishni oʻsishi, % 107,9 109,4 109,4 109,7 106,0 106,7 114,7 115,6 105,7 113,9 120,7

Oziq-ovqat mahsulotlari 
ishlab chiqarish, mlrd.
soʻm

8516,4 11460,7 18154,6 18154,6 21970,3 23305,7 24053,2 29687,3 44014,1 55327,3 60474,7

         
Oʻzbekiston respublikasida oziq-ovqat mahsulotlarini ishlab chiqarish xajmi 2015–2022-yillarda qariyb  

8 marta oʻsgan va yiliga oʻsish 9,74 foizni tashkil etgan(1-jadval). 
2012–2022-yillar davomida rasmiy roʻyxatga olingan korxonalar, ishlayotgan korxonalar hamda tugatilgan 

korxonalar soni, faollik indeksi, bankrotlik indeksi toʻg‘risidagi statistik ma’lumotlar aks ettirilgan. 2012-yilda 
faoliyatni yangi tashkil etish maqsadida 7594,0 ta yangi korxona tashkil etilgan boʻlsa, 2022-yilga kelib bunday 
korxonalarning tashkil etilishi 23712,0 taga yetgan.

1 Oʻzbekiston Respublikasi Prezidenti huzuridagi statistika agentligining ma’lumotlari asosida tayyorlangan.

Oʻzbekiston Respublikasida 2022-yilda ishlab chiqarish sanoati rivojlanishini hududlarning ulushi tahlil 
qilin ganda eng yuqori ulush 19,7% bilan Toshkent shaxar hissasiga toʻg‘ri kelmoqda. Undan keyingi oʻrinlarni 
Toshkent viloyati(17,5%) va Navoiy viloyati(14,8%) egallagan. Ishlab chiqarish sanoatini eng past koʻrsatkichi 
esa Surxondaryo, Sirdaryo va Jizzax viloyatlariga toʻg‘ri keladi (2-jadval).

2-jadval. Oʻzbekiston Respublikasida 2022-yilda ishlab chiqarish sanoati tarkibida hududlarning ulushi, %2.

Ishlab chiqarish 
sanoati 100 3,3 11,6 5,6 2,3 3,3 14,8 3,2 6,1 1,4 1,5 17,5 6,2 3,8 19,7

Oziq-ovqat 
ishlab chiqarish 100 4,3 5,4 6,2 2,2 5,3 3,3 5,1 13,3 2,5 3,2 16,3 7,8 6,6 18,5

Ichimliklar ishlab 
chiqarish 100 1,5 0,1 2,1 0,1 1,0 0,1 3,3 1,7 0,2 0,3 11,9 0,5 6,9 70,2

Tamaki 
mahsulotlari 
ishlab chiqarish

100 4,3 5,4 6,2 2,2 5,3 3,3 5,1 13,3 2,5 3,2 16,3 7,8 6,6 18,5

Ichimliklar ishlab chiqarish oziq-ovqat mahsulotlarini ishlab chiqarishning bir tarmog‘i hisoblanadi. Ushbu 
faoliyat rivojlangan hududlar sifatida Toshkent shahri va Toshkent viloyatiga toʻg‘ri kelmoqda. Respublika ichim-
liklar ishlab chiqarishning 82,1 foizi aynan shu ikki viloyat hissasiga toʻg‘ri kelmoqda.

Yuqoridagi jadvaldan tamaki mahsulotlari ishlab chiqarish mamlakatimizning Toshkent shahri (18,5%) va 
Samarqand viloyati (13,3%) da ishlab chiqarilganini koʻrishimiz mumkin.

Oʻzbekistonda 2012–2022-yillar davomida statistik ma’lumotlarni tahlili natijasida oziq-ovqat sanoati kor-
xonalari tomonidan ishlab chiqarilagan tayyor mahsulotlarning iste’mol bozorida bir nechta tendensiyalarni 
aniqlash imkonini berdi:

1. Mamlakatnig asosiy makroiqtisodiy koʻrsatkichi hisoblangan yalpi ichki mahsulot hamda uning tarkibiy 
qismida oziq-ovqat mahsulotlarini ishlab chiqarish sifati va hajmi barcha faoliyat turlariga parallel holda ortib 
borgan;

2. Oziq-ovqat sanoati tomonidan ishlab chiqarilgan yalpi mahsulot hajmi qiymat jihatidan ortib borgan boʻl-
sa-da, uning oʻsish sur’ati ishlab chiqarish sanoati tarkibidagi ulushi koʻrilayotgan 10 yil davomida mos ra vishda 
19,4 % dan 12,9 %ga kamaygan;

3. Mamlakatimizdagi oziq-ovqat sanoati tarkibidagi korxonalar tomonidan mahsulot tayyorlash 7 martadan 
oshiqroqqa koʻpaygan;

4. Oziq-ovqat sanoati tarmog‘i korxonalari soni 2012-yil 6574,0 tadan 2022-yilga kelib 22154,0 taga yetgan.
5. Tahlil qilinayotgan 2012–2022-yillar oralig‘ida oziq-ovqat sanoati mahsulotlariniing ishlab chiqarish hajmi 

Toshkent shaxri, Toshkent viloyati va Samarqand viloyatlarida yuqori oʻsish tendensiyasiga ega boʻlganligini 
koʻrsatadi. Surxondaryo viloyati, Sirdaryo viloyati va Jizzax viloyatlarida esa koʻrilayotgan vaqt oralig‘idagi oziq-
ovqat sanoati mahsulotlariniing ishlab chiqarish hajmi qolgan hududlarga nisbatan pastroq darajada ortgan.

6. Tarmoq korxonalari faoliyatini samarali tashkil etishdagi asosiy muammolarning aksariyati raqobatga 
moslasha olmasligini va bu muammoni oziq-ovqat korxonasi samarali boshqaruv tizimini tashkil etish orqali 
bartaraf etish mumkinligini ilmiy asoslaydi. Shu asosida Oʻzbekiston Respublikasi Prezidentining qarori bilan 
agrar soha va uning samaradorligi va infratuzilmani rivojlantirish boshqarmasi negizida boshqaruv xodimla-
rining cheklangan soni 12 ta shtat birligidan iborat oziq-ovqat sanoatini rivojlantirish bosh boshqarmasi tashkil 
etilishi belgilandi.

X U L O S A  V A  T A K L I F L A R
Yuqorida sanalgan iqtisodiy islohotlar va rivojlanish tendensiyalarni inobatga olib, iqtisodiy sektorda oziq-

ovqat mahsulotlarini bundan xam keng assortiemntda va hajmda ishlab chiqarish uchun chuqur tarkibiy tu zil-
malarning boshqaruv mexanimzlarini ilmiy asoslangan holda olib borish eng asosiy omil ekanligini koʻrsatib 
berdi.

2 Oʻzbekiston Respublikasi Prezidenti huzuridagi statistika agentligi ma’lumotlari asosida tuzilgan.

Shunday qilib, bir tomondan, oziq-ovqat sanoati korxonalarini boshqarish usullari va mexanizmlarini 
yetarli darajada bilmaslik va ishlab chiqish darajasi va ushbu muammoning ilmiy va amaliy ahamiyati, ikkinchi 
tomondan, tadqiqoti mavzusini tanlashni belgilab berdi. 

Xulosa sifatida koʻrsatib oʻtish mumkinki, har qanday tizimning boshqarilishi uchun eng muhim shart uning 
barqarorligi boʻlib, unda ma’lum bir algoritm bilan ishlaydigan tizimning muvozanatga yaqin boʻlgan sharoitlarda 
ishlash maqsadiga erishishni tushunish mumkin. Yetarli barqarorlik sharoitlari tarkibiy tuzilish va funksiyalarning 
simmetriya darajasi bilan belgilanadi, bu esa, qurilish faoliyatining haqiqiy koʻrsatkichlarini rejalashtirilgan qiy-
matdan va vaqtdan chetga chiqishni nazorat qilish imkonini beradi.

